
GOUVÈNÈ CUOMO ANONSE YON ETID POU GIDE DEVLÒPMAN ENÈJI 
EWOLYEN SOU LANMÈ NAN ETA NEW YORK YON FASON EKONOMIK  

  
Modèl ewopeyen yo ap bay leson enpòtan pou enfòme ak akselere pwogrè nan bi 

Gouvènè a ki se 2,400 megawat enèji ewolyen sou lanmè disi 2030  
  

Enèji ewolyen sou lanmè a gen pou objektif soutni estanda enèji pwòp eta a ki 
mande pou 50 pousan kouran an pwodui gras a enèji renouvlab disi 2030  

  
  
Jodi a Gouvènè Andrew M. Cuomo te anonse gen yon memorandòm antant òganis 
kouran New York yo ak asosye yo siyen pou fè yon etid sou modèl transmisyon enèji 
ewolyen sou lanmè ki reyisi yo - avèk konsantrasyon espesifik sou pwojè ewopeyen a 
gran echèl - pou detèmine kijan leson pi enpòtan yo kapab gide eta a nan jenerasyon 
enèji ewolyen sou lanmè. Konklizyon etid la pral ede gide devlòpman enèji ewolyen 
sou lanmè nan New York, sa k ap make yon lòt gwo etap nan bi Gouvènè a ki se rive a 
2,400 megawat enèji ewolyen sou lanmè nan dlo Kòt Atlantik la disi 2030.  
  
“New York kontinye ap mennen nan nasyon an nan devlòpman endistri solid enèji 
ewolyen sou lanmè nou an, avèk objektif fè enèji ewolyen an lepli aksesib ak bon 
mache posib pou tout Nouyòkè yo”, Gouvènè Cuomo te deklare. “Pandan n ap fè tout 
posib nou pou atenn bi enèjetik agresif, nou pran angajman devlope yon ekonomi enèji 
pwòp ki pral atire envestisman epi kreye plizyè milye djòb disi 2030.”  
  
Enfòmasyon itil sa yo nou jwenn nan etid la pral ede detèmine enfrastrikti ki pi bon an 
pou soutni objektif agresif Gouvènè a genyen yo pou enèji ewolyen sou lanmè a. 
Leson yo pral pèmèt Eta New York ak pwomotè enèji ewolyen sou lanmè yo mete sou 
pye gwo pwojè enèji pwòp sa yo yon jan ki enfòme, ekonomik, epi konsa redui kou 
kontribyab yo epi fè eta a vanse pi lwen nan bi li an ki se jwenn 50 pousan kouran li 
nan enèji renouvlab disi 2030.  
 
Otorite Enèji New York la (New York Power Authority, NYPA) pral mennen etid la, ki 
gen kòm objektif tire leson nan desen enfrastrikti, nan pi bon pratik yo pou konekte 
kouran ki jenere gras a van nan rezo transmisyon yo ak rezo kouran an jeneral, ak nan 
reyisit nan redui kou pote enèji ewolyen an bay kliyan yo ak konsomatè yo, nan 
kontinan Ewòp. New York Independent System Operator (NYISO), Con Edison, Otorite 
Devlopman ak Rechèch Enèji Eta New York la (New York State Energy Research and 
Development Authority, NYSERDA), ak Otorite Kouran Long Island lan (Long Island 
Power Authority, LIPA) pral kolabore avèk NYPA nan faz inisyal rechèch la. Etid la pral 



 

 

chèche tire leson nan diferan modèl transmisyon ak entèkoneksyon yo itilize yo kounye 
a nan kontinan Ewòp, ki kounye a ap sèvi avèk teknoloji enèji ewolyen avanse.  
  
An Jiyè, Komisyon Sèvis Piblik la (Public Service Commission) te otorize NYSERDA, 
an konsiltasyon avèk NYPA and LIPA, pou li fè demann soumisyon pou Faz 1 an 2018 
ak an 2019 pou apeprè 800 megawat enèji ewolyen sou lanmè. Komisyon Sèvis Piblik 
la te egzije tou pou NYSERDA pran mezi imedya pou etidye solisyon transmisyon yo 
pou Faz 2 epi apre sa konsidere konfigirasyon alontèm yo pou transmisyon ekonomik 
enèji ewolyen sou lanmè a, ak diferan opsyon yo pou pwosesis acha ak planifikasyon 
yo. Etid sa a pral enfòme Eta a sou kijan pou li aplike sa li aprann nan men Ewòp pou 
New York pou reyalizasyon Faz 2 li yo.  
  
Richard Kauffman, Prezidan Enèji ak Finans (Energy and Finance) pou Eta New 
York, te deklare, “Gen anpil avantaj ekonomik ak anviwònmantal nan devlòpman enèji 
ewolyen sou lanmè, epi kòm eta, nou dwe mennen batay sa a, bay egzanp la nan 
Etazini pou lòt yo kapab suiv. Gras a enfòmasyon enpòtan sa yo sou sa n aprann nan 
kontiman Ewòp la, nou pral kapab vanse nan oseyan Atlantik la yon fason enfòme, 
estratejik, ak ekonomik. Mwen fè elòj asosye nou yo nan enèji dèske yo mete tèt 
ansanm pou sèvi avèk leson sa yo yon jan ki pwodiktif”.  
  
Gil C. Quiniones, Prezidan ak Direktè Egzekitif Jeneral NYPA yo, te deklare, “Nou 
pral gade eksperyans, konklizyon ak rekòmandasyon lòt moun pou detèmine sa pou 
New York konsidere nan devlòpman transmisyon enèji ewolyen sou lanmè. Nou vle tire 
leson ki pi enpòtan nou aprann yo nan devlòpman ewopeyen an epi konsidere 
konsekans posib yo pou Eta New York”.  
  
Alicia Barton, Prezidant ak Direktris Egzekitif Jeneral NYSERDA, te deklare, “Etid 
sa a ansanm avèk plis pase 20 etid ki te fèt deja nan kad Plan Direktè Enèji Ewolyen 
sou Lanmè Eta New York la (New York State Offshore Wind Master Plan) pral fè pwojè 
enèji ewolyen sou lanmè New York yo vanse pi lwen nan fason ki pi enfòme ak pi ouvè 
posib la. Lè nou pran leson itil nou aprann yo nan jan Ewopeyen yo devlope enèji 
ewolyen sou lanmè a, n ap garanti eta a kenbe pozisyon li nan tèt endistri enèji 
ewolyen sou lanmè a ki fèk parèt nan Etazini epi n ap kontinye fè gwo pwogrè nan 
atenn bi k ap mennen nan nasyon an Gouvènè Cuomo genyen pou enèji pwòp”.  
  
Tom Falcone, Prezidan Direktè Jeneral LIPA, te deklare, “Kolaborasyon sa a se yon 
etap enpòtan nan konstriksyon yon endistri enèji ewolyen dirab sou Long Island ak nan 
New York. Plis rechèch kapab devlope yon endistri enèji ewolyen sou lanmè k ap 
kreye djòb, bese kou epi fè nou depann mwens de kabiran fosil”.  
  
Brad Jones, Prezidan ak Direktè Jeneral, New York Independent System 
Operator, te deklare, “NYISO pran plezi mete tèt ansanm avèk Otorite Enèji New York 
la ak lòt gran pati enterese yo nan etid enpòtan sa a, ki pral ede eta a tabli pi bon plan 
daksyon an pou pousuit envestisman nan enèji ewolyen sou lanmè. New York deja yon 
lidè nasyonal nan enèji renouvlab. Yon etid konsa pral ede detemine tou kisa pi bon 
opsyon yo ye pou atenn bi enèji pwòp Gouvènè Cuomo genyen yo”.  
  
Timothy Cawley, Prezidan Con Edison, te deklare, “Menm si te gen kèk pwojè enèji 
ewolyen sou lanmè reyisi nan Nòdès la, li nesesè pou nou pousuiv potansyèl enèji 
ewolyen sou lanmè an a yon pi gran echèl. Leson eksperyans ewopeyen an, mete 
ansanm avèk pwòp ekspètiz pa nou, pral ede idantifye estrateji efikas pou mete enèji 
sa a disponib pou plis kliyan nan New York”.  



 

 

  
Pi bonè ane sa a, Gouvènè Cuomo te anonse Plan Direktè Enèji Ewolyen sou Lanmè 
Eta New York la, ki pral gide eta a nan devlòpman 2,400 megawat enèji ewolyen sou 
lanmè disi 2030, ase pou alimante 1.2 milyon kay nan New York. Plan an dekri 
kondisyon ki nesesè yo pou eta a atenn objektif enèji ewolyen sou lanmè li an epi li 
endike nesesite etid teknik nan lavni, tankou sa yo anonse jodi a, ak analiz pou 
pwopoze devlòpman pi ekonomik ak pi responsab la. Konklizyon etid sa a ap parèt 
atan pandan eta a ap gade kou transmisyon yo ki dapre sa Plan Direktè a estime ta 
kapab konstitye 30 pousan kou total devlòpman enèji ewolyen sou lanmè a.  
  
Etid NYPA ap mennen an pral fè rechèch epi analize avèk ki metòd yo devlope 
transmisyon sou lanmè nan kote andeyò Eta New York, avèk konsantrasyon 
prensipalman sou Ewòp. Y ap fè atansyon sitou a konsepsyon fizik la, tankou 
paregzanp koneksyon radyal ak koneksyon rezo ak entèkoneksyon ant pwojè yo ak 
sistèm transmisyon sou tè yo chak epitou a devlòpman ak estrikti tarifè yo. Etid la pral 
konsantre tou sou estrikti pwopriyete yo, modèl ekonomik yo ak apwòch finansman yo 
ki sèvi nan chak jiridiksyon, epitou apwòch règlemantè yo ki gouvène devlòpman 
transmisyon an ak rekouvreman kou. Yo ta sipoze gen rezilta etid la otòn sa a.  
 
Refòme Vizyon Enèji a (Reforming the Energy Vision, REV)  
Refòme Vizyon Enèji a se strateji Gouvènè Andrew M. Cuomo pou li domine sou 
chanjman klimatik yo epi devlope ekonomi New York. REV ap konstwi yon sistèm enèji 
ki pi pwòp, pi fleksib epi pi abòdab pou tout Nouyòkè yo nan favorize envestisman nan 
teknoloji enèji pwòp yo tankou solè, van ak enèji efikas, epi ekzije 50 pousan nan 
kantite elektrisite leta bezwen apati enèji renouvlab apati lane 2030. Deja, REV te atire 
plis pase 1,000 pousan kwasans nan mache enèji solè nan tout eta a, amelyore 
abòdabilite enèji ki ogmante pou 1.65 milyon kliyan ki gen revni fèb, epi kreye plizyè 
milye pòs travay nan manifakti, enjeniri, ak lòt sektè teknoloji pwòp yo. REV ap asire 
New York redwi degajman gaz a efè sèr yo nan tout eta a jiska 40 pousan avan 2030 
epi atenn objektif ki rekoni sou echèl entènasyonal pou redwi degajman gaz a efè sèr 
yo jiska 80 pousan avan 2050. Si ou vle jwenn plis enfòmasyon sou REV, ansanm ak 
envestisman 5 milya dola Gouvènè an te fè nan teknoloji enèji pwòp ak nan inovasyon 
an, tanpri vizite rev.ny.gov epi swiv nou Twitter, Facebook, ak LinkedIn.  
  
Enfòmasyon sou NYPA  
NYPA, ki se pi gwo òganizasyon elektrik piblik eta a ki nan nasyon an, ap jere 16 
etablisman ki ap jenere elektrisite ak plis pase 2,253 kilomèt sikwi liy transmisyon yo. 
Plis pase 70 pousan nan elektrisite NYPA pwodwi a se enèji idwo-elektrik renouvlab ki 
pwòp. NYPA pa itilize lajan taks oswa kredi eta. Li finanse operasyon li yo grasa lavant 
obligasyon ak revni li resevwa an gran pati atravè lavant elektrisite. Pou w jwenn plis 
enfòmasyon vizite www.nypa.gov Renmen nou sou Twitter, Facebook, Instagram, 
Tumblr ak LinkedIn.  

